Тропарь святым сестерам-мученицам Минодоре, Митродоре и Нимфодоре
Тропарь
Агницы словесныя Агнцу и Пастырю приведостеся мучением ко Христу, течение скончавше, и вере соблюдше: темже днесь радостною душею совершаем, досточудныя, святую вашу память, Христа величающе.

Ин тропарь, глас 8

В Троице хвалимый Бог троицу мучениц прослави, Минодору, Митродору и Нимфодору, в того бо веровавшее врага низложиша. Тех молитвами, Христе Боже наш, помилуй нас.

Кондак

За Троицу терпеливно страдальчествовавшыя, многокозненнаго врага победисте, братски облекшеся духом: темже водворитеся с пятьми девами в небеснем, страстотерпицы, чертозе, и со ангелы Всецарю в весели непрестанно предстоите.
